KALAALLIT NUNAANNI NAMMINERSORLUTIK OQARTUSSAT - GRONLANDS SELVSTYRE

Aningaasaqarnermut Naalakkersuisoq
Medlem af Naalakkersuisut for Finanser

Siumut sinnerlugu
Inatsisartunut llaasortaq
Malik Berthelsen

Apeqquteqaatit:

1. Namminersorlutik Oqgartussanut qanoq akeqarpa sulisut nutaat
angalanerannut pisataannut tamakkununngalu assingusunik
Pisortaqarfiit suliffeqarfiinik sullissisarnernut?

2. Naalakkersuisoqatigiit sulegatigiittut isumagqatiginnginnerlugu,
ilinniartut nunatta avataani ilinniartittakkatta ilinniarnermik
naammassinerisa kingorna Kalaallit Nunaannut uteqqginnissamik
piumasaqarfigigutsigit? Imaluunniinuna llinniartitaanermut
Naalakkersuisoq kisimi tamatumunnga isumaqataanngitsoq?

Akissut

Aallagqaasiutitut utoggatsissutigissavara, kingusinaartumik
akissuteqartogarmat. Tamatumunnga pissutaasoq tassa, atortussanik
suliagarniarneq ajornakusoorsimammat.

Sulisunik atorfinitsitsinermut atatillugu aningaasartuutinut tunngasunut
apeqqummut siullermut akissutinut Naalakkersuisut makkuninnga
tulleriinnik paasissutissiisinnaapput:

Kalaallit Nunaanni Namminersorlutik Ogartussanut tamarmut ukiumut
2009-mut atorfinitsitsinerni aningaasartuutit katillugit 62.609.604 kr-
iusimapput. Pingaaruteqgarporli Namminersorlutik Oqartussanut
Peqqinnissaqarfimmullu kisitsisit taakku avissallugit. Namminersorlutik
Ogartussanut aningaasartuutit ima annertutigisimapput 39.758.968 kr.
Peqqginnissaqarfimmullu aningaasartuutit  ima  amerlatigisimallutik
22.850.636 kr. Annertunerusumillu malugeqquneqarpoq, tassa Kisitsisit
taamaallaat pisortaqarfiit suliffeqarfiinit pisuummata Kalaallit Nunaanni
Namminersorlutik Oqgartussat naatsorsuuserisogarfianiit suliarineqartartut,
kiisalu naatsorsuuserinermut tunngasutigut pissutsit assigiinngisitaartut
pissutigalugit atorfininnernut soraarninngornernullu
immikkoortinnegarsinnaanngimmata.

Taamaattumik kisitsisit ataaniittut immikkoortortanut tamanut
atorfininnernut soraarninngornernullu ataatsimut aningaasartuutaapput,

Kalaallit

Nunaanni

Namminersorlutik
naatsorsuuserisoqarfiannit suliarineqartartut.

Oqartussat

Kalaallit Nunaanni

- - Angallassi-
Namminersorlutik nerit
Oqartussat Atorfininner- Utaqgiisaagal Tamakker-
naatsorsuuserisoqar-- mi pequtit lar- lugit
fiata ataanni assartorne- Pequser- tumik Toqg- Nunat
immikkoortortat neqarneri suinerit inisaq quinerit GRL DK allat
Namminersorlutik
Ogartussat
Peqqinnissaqarfik
pinnagu 8.787.893 229.084 29.247.233 530.508 | 414.162| 539.712 10.376 | 39.758.968
Peqginnissaqarfik 4.463.057 2.749.899 5.633.260 930.009 | 323.343|8.717.670 33.399 | 22.850.637
Tamakkerlugit 13.250.950 2.978.983 34.880.493 1.460.517 | 737.505 | 9.257.382 43.775 | 62.609.605

Matumuuna apegqqummut 2-mut akissutitut nalunaarutigissavara,
siusinnerusukkut llinniartitaanermut Naalakkersuisumit akissutaasimasut
Naalakkersuisut tamarmiusut apeqqummut isummamittut

ogariartuutigimmassuk.

Torersuunissaq pillugu apeqqummik uannga akissuteqarnermi

akissummut tassunga bilagitut ilanngunnegarpoq.

Inussiarnersumik inuulluagqusillunga

Palle Christiansen
Aningaasaqgarnermut Naalakkersuisoq

Kulturegarnermut, llinniartitaanermut, llisimatusarnermut llageegarnermullu

Naalakkersuisoq
Medlem af Naalakkersuisut for Kultur, Uddannelse, Forskning og Kirke

Inatsisartunut ilaasortaq
Malik Berthelsen
Siumut

§ 36 tunngavigalugu kalaallit Danmarkimi ilinniartut pillugit apeqqummut
akissutegaatit

Naalakkersuisut qujassutigaat Inatsisartunut ilaasortap kalaallit ilinniagagarlutik Dan-
markimiittut ajornartorsiutaannut tuungatillugu, taakkualu inuiaqatigiinnut kallaallinut
uteqginissaannut tunngatillugu soqutigisagarneranut, taakkununngalu tunngatillugu al-
lanik apeqquteqarneranut:

1. Nunatsinniit akiliunneqarlutik Nunarput gqimallugu ilinniagagarsimallutik
naammassinnittartut qassit procentii Nunatsinnut uteqqittannginnersut
ilisimaneqarnerluni?

llinniartut gassit Kalaallit-nunaata avataani ilinniartut naammassisimasullu ilinniarnermik
kinngornatigut Kalaallit-nunaannut utertarnersut kiisalu najugassittarnersut pillugit pisor-
tatigoortumik  paasissutissanik toqgammavilikkanik  imaluunniit nalunaarsukkanik
ersseqqgissumik akissuteqarnissamut atorneqarsinnaasunik peqartoganngilag. Kiisalu
Kalaallit-nunaanni ilinniartut ilinniakkaminnik naammassinnissimasut suli nunami maani
najugaqarnersut pillugit paasissutissanik peqanngilagut.

Mannali tikillugu ilisimanegarpoq ilinniartut qgassit Kalaallit-nunaata avataani
Namminersorlutik Ogartussanit ilinniarnerini akiliunnegarlutik ilinniarnermik
ingerlatsinersut (1/1-10 = 550-t), sumi ilinniarnersut sunillu ilinniagagarnersut. Kiisalu
ilanngullugu ilisimanegarpoq kalaallit ilinniartut Kalaallit-nunaata avataani ilinniarnermik
ingerlatsisoqartoq, naak Namminersorlutik Ogqartussanit ilinniarnerinut
akiliunneganngikkaluarlutik, kisianni taakkua qasserpiaanersut ilisimanngilarput.

llinniagagarnersiuteqgarfiup  kisitsisinik  nalunaarsuinermik ingerlatsinerani  kikkut
ilinniarnernut tapiissutinik pisarnersut sukumiisumik nalunaarsorneqarpoq. llinniartut
ilinniarnermut tapiissutinik pisarunnaarsimagunik imaassinnaavoq pisartagagarsimasoq
ilinniarnerminik naammassinnissimasoq, ilinniarnerminnik ~ taamaatitsisimasoq,
imaluunniit allamik  pissuteqartumik tapiissutinik  pisarunnaarsimasoq, taanna
taamaalippat aaqqgissuussaanerup "malittarinissaannut” periarfissaaruttarpoq.

llinniarnermi tapiissutit pillugit nalunaarummi § 51 imm. 1 tunngavigalugu illinniartup
Kalaallit-nunaata avataani ilinniarnermik ingerlatsisup ilinniarnini taamaatissimappagu
imaluunniit naammassisimappagu, taava nalunaarut tunngavigalugu ilinniartoq angerlar-
nissamut akiliunneganissamik pisinnaatitaaffeqarpogq. Angerlarneq ilinniarnermik
taamaatitsinermit imaluunniit naammassinissimanermiit kingusinnerpaamik ukiup
ataatsip  gaangiunnerani  ingerlanneqassaaq. Danmark-imi  Kalaallit illuisa
Namminersorlutik Ogartussat sinnerlugit ilinniarnermut tapiissutinik ingerlatsineq

GOVERNMENT OF GREENLAND B,

20. januar 2010
Dok. Nr. 289877
Sagsnr.: 2010-024961
Postboks 1029
3900 Nuuk
TIf: +299 34 50 00
Fax:+299 31 13 70
Email: kiia@gh.gl
www.nanoq.gl





suliagarnerlu ingerlattarpaat, taakkununngalu ilaapput angalanernut tunngasut,
taamaattumillu taakkua ilinniartut qassit ukiup ataatsip iluani ilinniarnerminnik
naammassinnissimasut  Kalaallit-nunaannut  akiliunneqarlutik ~ angalasimanersut
ilisimasaqarfigissarpaat. Kisiannili ilinniartut ilaasa periarfissaq taanna atorneq ajorpaat,
tassami ilinniakkaminnik naammassinnereerlutik  atorfittaarnerminnut  atatillugu
suliffigiligassaminniit akiliunneqartaramik, ilaallu nammineq akilerlugu imaluunniit
angajoggaaminnit akiliunneqarlutik angerlartarput, tassa ilaatigut akiliunnegarnissamut
ginnutegarnissami  piffissarititaasup iluani  ginnuteganngitsoorneq  pissutigalugu
ilaquttaminnut tikeraariarlutik kingusinnerusukkut nammineq akilerlugu Danmarkimut
uteqqittarmata.

Tamakkuninnga ingerlatsisoqartillugu paasissutissanik nalunaarsuutit ingerlannegartut
amigaateqarlersarput, taakkuami malinnaatillugit ingerlannegaraluarpata malinnaanermi
atorneqgarsinnaagaluarmata. Taamaattumillu  isumagarpugut kalaallit ilinniartut
ilinniarnerminnik  naammassinnereeraangamik sumi  najugaqalersarnerat  pillugu
ullumikkut kisitsisinik eqgqgoqgqissaartumik pissarsinissamik naammattumik
sakkussaqarata.

2. llinniagaqgarsimallutik Nunatsinnut uteqqinneq ajortut  qanormita
annertutigisumik Nunatta aningaasartuutigisarpai?

Aammattaaq apeqqut taanna akineqarsinnaanngilag. Tamatumunnga pissutaavoq
ilinniagaqartut qassit naammassigaangamik utertarnersut kisitsisaatigineqannginnerat —
aamma taamaappoq piffissap ilaani Kalaallit-nunaanneeriarlutik aallaqqittartunut tunga-
sut, taamaammallu taakkununnga tunngatillugu apeqquteqaatinut Naalakkersuisut
kisitsisinik sagqummiussaqarsinnaanngillat.

llisimatitsissutigisinnaavarpullu Kalaallit-nunaata avataani akademikerinik ilinniartitsineq
agguagqatigiisillugu kr.-inik milliuunit affaanik akegartarmat. Ukiup ataatsip ingerlanerani
naammassillutik ilinniagaqarsimallutik  nunatsinni  sulilersimasunut  tunngatigillu
kisitsisaatigineqartut aallaavigalugit inuiaqatigiit inuusuttortaminnik
ilinniagaqartitsiniarnerminnut katillugit ganoq aningaasartuutiteqartartut
naatsorsorneqartarput, taakkualu tunngavigalugit ukiut tamaasa ilinniartitaanermut
tunngatillugu aningaasanut inatsisissamut ilanngussisoqartarluni.

Kisiannili tamatuma ajornartorsiutitaqarnera allatut isiginiaatigalugu
sagqummiunneqarsinnaavoq, tassalu ilinniagaqartut ilinniakkaminnik
naammassinnissimasut nunatsinnullu uteqqittut Kalaallit-nunaata avataani
ilinniarnerminni inoogateqalersimasut/aappaqa-lersimasut, taakkualu Kalaallit-
nunaannut noogataanissartik toggarsimagaat taamaalillutillu inuiaqatigiinni kalaallini
sulisunut akileraartartunullu ilanngunnerat, naak taakkua nunatta ilinniarnerinut
aningaasartuutegarsimanngikkaluartut.

Aammattaarli naluneganngilaq kalaallit Kalaallit-nunaata avataani
najugaqalersimagaluarlutik nunatsinnut attuumassutegarnerminnik atatitsiinnartarnerat,
taakkualumi akuttunngitsumik nukitik, piffissatik sulinertik sulinngiffeqarnertillu nunatta
Danmark-imi imaluunniit nunani allani soqutiginegarnerulernissaa sulissutigisarpaat.
Tamanna arlalitsigut Kalaallit-nunaannut iluaqutaasarpoq, taakkualu aningaasanik

nalilernissaat naatsor-sorneqgarsinnaasanngikkaluartoq, taamaattoq naggataatigut
inuiaqgatigiit aningaasaqar-niarnerannut ajunngitsumik sunniuteqarajuttarpoq.

llinniartut ilinniakkaminnik naammassinninnermi kingorna Kalaallit-nunaannut uteqqin-
ngitsoortut tunngaviusumik inuiagatigiinnut aningaasartuutaajunnaartarput, tassami im-
minnut pilersulertaramik imaluunnit Kalaallit-nunaata avataani najugariligaanni inuiaqati-
giit isumaginnittussanngortarmata.

Naalakkersuisut tunngaviusumik isumaqarput uvagut inuiaqatigiittut sulegatigiilluta inuu-
suttortatta ilinniagagalernissaat suliarisariagaripput, kisiannili inuiaqatigiinnitsinni
inuiaqataasut ilaasa inuiaqgatigiinnut aningaasatigut nammakkersuutinngorsimanerat
pillugu naatsorsuutinik pilersitseriarluta sagqummersinneqgarnissaat kissaatiginngilarput.

3. llinniakkaminnik naammassinnereerlutik Nunatsinnut uteqginneq ajortut
taakkununnga aningaasartuutaasimasunik taarsiitinneqartalernissaannik
Naalakkersuisut pilersaarutegarnerlutik?

Tassani akissutigisinnaasarput tassa naamik. Ajornartorsiut taannarpiaq siusinneru-
sukkut akuttunngitsunik eqqgarsaatersorfiginegartarnikuuvoq, soorluttaaq Namminer-
sornerullutik Ogartussat 1980-ikkut ingerlanerini tassunga tunngatillugu kalaallit ilinnia-
gaqartut Kalaallit-nunaannut uteqginissaat siunertaralugu “ussassaarummik” imaluun-
niit "pinngitsaaliissummik” pilersitseriaraluarnikuupput — tamannali iluatsissimanngilaq.
Tamatumunnga atatillugu Naalakkersuisunut apeqquteqaatinni tunngavilersutigisattut
allassimassannut atatillugu naqqiuteqgartussatut imminut pisussaatippunga, tassami
imatut tunngavilersuutinni allassimavutit: “Soorlumi timmisartunik mitsitsisartunngorniat
naammassigaangamik  Nunatsinni  piffissami  aalajangersimasumi  pinngitsooratik
sulisarnissaat piumasaqaataasoq.”

Ullumikkut Kalaallit-nunaanni timmisartornermut tunngatillugu ilinniagagarnermi ilinniar-
tunut ataasiakkaanut ilinniarnerminnik naammassinninnerini taamatut piumasaqgaateqar-
toganngilaq. Taamaattunut tunngatillugu assersuut ataasituag  Naalakkersuisunit
ilisimanegartoq tassa gallunaat illersorneqarnissamut timmisartornermut immikoortorta-
garfiata timmisartortartutut ilinniarlutik ilinniarnertik naammassigunikku timmisartukkut
angallannerni nalinginnaasuni sulilersinnatik ukiuni qulini sakkutuutut timmisartortartutut
sulinissamut isumagatigiissummik atsiugagartinneqartarnerat.

Kallallit-nunaata ilinniagagarnersiutinut tapiissutinik tapiisutigisartagaanik tunniussiner-
mut atatillugu uteqqginissamik piumasagarnissamut isummersornerit Naalakkersuisunit
isumagatigineqanngilaq. llinniartitaanermut tunngatillugu aningaasatigut imminnut
akilersinnaasumik ingerlatseriaaseq aallaavigalugu isiginninnissaq isiginngilarput,
taamaalioraluaruttami ilinniartut Kalaallit-nunaata avataani ilinniarusuttut ikilinissaannik
kingunegarsinnaasutut isigigatsigu.

Inatsisartut 2008-p ukiaanerani ataatsimiinnerannut atatillugu apeqqut taannarpiaq pil-
lugu illit maanna peqquteqaatigisannut assingusimik Demokraatit apeqquteqaateqar-
nerat aallaavigalugu ilinniagaqartut nuttarsinnaanerannut tunngatiinnarnagu kisiannili
Kalaallit-nunaanni inuit sulisorineqartut tamarmik nuttarsinnaanerat tunngavigalugu an-
nertuumik misissuineq aallartinneqarnikuuvoq. Taamanikkut ilinniarnerup naammassi-
nissaanut Kalaallit Nunaannilu atorneqarsinnaaneranik pilerinarninngortisinissaq angu-

niarlugu Inatsisartut aalajangiiffigisassaatut siunnersuummut Inatsisartut Innuutissar-
siornermut Ataatsimiititaliaa 13. oktober 2008 isumaliutissiissuteqarpoq tassani ilaatigut
allassimalluni:

‘Aammattaarli Naalakkersuisut isumaqarput inuit ilinniakkaminnik naammassinnittut
ilinniakkaminnik Nunatsinni atuinissamik kissaateqartannginnerannut pissuterpiaasunik
paasisaqarfiusunik naammattumik paasissutissiinikkut tunngavissiinissap
qularnaarneqarnissaa  pingaaruteqartoq. Tamatumunnga  atatillugu ilinniartut
ilinniareernermik kingorna najugassaminnik toqqaasarnerannut allanik pissuteqarnersoq
Naalakkersuisut  eqqartorpaat.  Assersuutigalugu  pineqartut  tassaasinnaapput
ineqarnermut, meeqqeriveqarnermut allanulluunniit tunngasut. Eqqartuinerni taakkunani
inuiaqatigiinnit suliniutit aningaasalersuinerillu taakku siunnersuummi eqqaaneqartut
aamma linniartut amerlanerusut ilinniareernerminni Nunatsinni najugaqarnissamik
toqqaasarnissaannik nassataqarnissaasa qularnaarneqarnissaat pingaaruteqarsimavoq.

Tamanna tunuliaqutaralugu ilinniartortatta ilinniakkaminnik  Nunatsinni  atuineq
ajornerannut pissutaasunik erseqqinnerusumik paasisaqarfiusinnaasunik
Naalakkersuisut misissuinermik piaartumik aallartitsinialersaarput.  Misissuinikkut
Nunatta avataani ilinniareernerup kingorna amerlanerusut angerlartalernissaat
siunertaralugu sunik atortulersortariaqarneranik naliliilluarnerunissamut
tunngavissiisoqassaaq.”

Misissuineq tamanna maanna nalunaarusianngorlugu sagqummiunneqareerpoq
’Kalaallit-nunaanni nuukkusussuseq”, taannalu tassaalluni naalakkersuisoqarfiit aqutsi-
soqarfiillu arlaqartut, soqutigisagarfiillu sulegatigiinnerisigut pilersinneqartoq. Nalunaa-
rusiami takuneqarsinnaavoq ullumikkut inuit 40-t tikillugit ukiogartut 50 procentingajaat
Danmarkimi najugaqartut, taakununngalu ilaapput ilinniakkaminnik ingerlatsisut, akut-
tunngitsumik Kalaallit-nunaannut uteqqinissaminnik eqgarsaatersuuteqgartartut.

Inussiarnersumik inuulluagqusillunga

Mimi Karlsen

